
						維基文庫，自由的圖書館

					

					


					
					
					此页尚未校对




　〈願自新遂釋腆卒爲善人有巫覡歲歛民財祀鬼且訛言緋衣三老行火希亮禁之毁淫祠數百易巫爲〉

　〈農者七十餘家去之日父老泣曰公去恐緋衣復出矣希亮淸勁寡欲王公貴人皆嚴憚之見義勇發不〉

　〈計禍福所至姦民猾吏易心攺行然嚴而不殘以良吏稱卒贈工部侍郎見郡舊志〉蔡承禧〈景繁〉

　〈撫州臨川人天才弘放立已孤峻舉進士司理太平州調知𩁹都决事明敏吏不敢喘息熈寧中擢監察〉

　〈御史靣劾呂惠卿怙權任私蘇軾稱其事君傾盡悃欵持心不倚卒贈大中大夫見江西通志〉劉鼎

　臣〈建中靖國中任初授大庾主簿上書言十事用事者惡其訐直指爲元祐黨人遇赦起任〉劉安

　世〈世臣吉安安福人紹興十八年進士歷岳州司戸有治聲遷知𩁹都有郡官諷索羡餘者安世曰土〉

　〈瘠賦重安得有羡餘必若是吾寧去耳未幾辭疾轉朝奉郞致仕歸而設敎遠近從逰者日衆楊誠齋師〉

　〈事之其學通經博古以明道爲主安世殁萬里爲制服及葬門人私謚曰淸純先生〉周必大〈子充〉

　〈一字洪道吉安廬陵人進士歷徽州户曹攝尉事史曰必大純篤忠厚能以善導其君累官丞相封益國〉

